
Тукай муниципаль районы Бәтке урта гомуми белем бирү мәктәбенең татар теле һәм әдәбияты укытучылары Якупова Гөлсинә Зәки кызы һәм Шарапова Рәмилә Мөдәрис кызы

Республика буенча оештырылган “Мин татарча сөйләшәм!” конкурс акциясендә безнең мәктәп укытучылары һәм укучылары актив катнашты, күп төрле кызыклы һәм мавыктыргыч чаралар үткәрелде.
Татар теле һәм әдәбияты укытучысы Исламова Миләүшә Хәсән кызы җитәкчелегендә 6 нчы “а” сыйныфында үткәрелгән “Әкияттә кунакта” телевизион тапшыруы укучылар күңеленә хуш килде. Әлеге тапшыруны әзерләүдә рус телле балалар һәм аларның ата-аналары зур активлык күрсәтте. Укучылар (рус телле балалар) тапшыруны саф татар телендә алып бардылар, “Тавык, Тычкан һәм Көртлек” әкиятен сәхнәләштерделәр. Тапшыруның ахырында “Әлдермешкә кайтам әле” җырын башкарган Бубенко Анастасия үзенең матур тавышы, татарча моңлы итеп җырлавы белән тамашачыларны  таң калдырды.

Миләүшә Исламова 7нче “б”сыйныфы укучылары белән дә “Гатаның хатасы” әкият-пьесасын сәхнәләштереп, башлангыч сыйныф укучылары алдында чыгыш ясадылар.

Татар теле һәм әдәбияты укытучысы Якупова Гөлсинә Зәки кызы 7нче “в” сыйныфында укучы рус телле балалар белән “Ике телем-ике канатым”дип аталган әдәби кунакханә оештырды. Кунакка 4 нче”б” сыйныфында укучы рус телле балалар чакырылган иде. Бу чара һәр укучының күңеленә хуш килде. Рус телле балалар булуга карамастан, татар телендә сәнгатьле итеп шигырьләр сөйләделәр, матур итеп җырлар җырладылар, дәртле итеп татар биюләрен башкардылар.

Рәсемнәрдә Якупова Гөлсинә Зәки кызының 7нче “в” сыйныфында укучы рус телле балалар белән оештырган “Ике телем - ике канатым” дип аталган әдәби кунакханәдән күренешләр.
Татар теле һәм әдәбияты укытучысы Шарапова Рәмилә Мөдәрис кызы 1нче “в” сыйныфы рус телле балалар белән “Әйдәгез, танышабыз!” дигән темага уен-дәрес үткәрде. Дәрес төрле уеннар, җырлар, диалоглар белән аралаштырып алып барылды. Балалар үзләре турында монологлар төзеп сөйләделәр. Бу дәрестә дуслык,  кешелеклелек сыйфатлары тәрбияләнде.

Рәсемнәрдә Шарапова Рәмилә Мөдәрис кызы 1нче “в” сыйныфы рус телле балалар белән “Әйдәгез, танышабыз!” дигән темага уен-дәрес үткәрү вакытында. 

9 нчы “а” сыйныфы укучылары белән “Тел-күңел көзгесе” дигән темага КВН үткәрелде. (Укытучы Хуҗина Зөлфия Кәрим кызы).
“Мин татарча сөйләшәм!” акциясенең максаты - рус телле укучыларны, яшьләрне татарча сөйләшүгә тарту. Без бу максатка ирештек. Үткәрелгән чараларда 320 рус телле укучы, 180 рус телле ата-аналар, укытучылар катнашты. Иң куанычлысы шул: рус телле балалар татар телендә дөрес итеп аралаша беләләр, аларның татар телен теләп өйрәнүләре сизелеп тора.

Ата-аналар балаларының татар телендә чыгыш ясаулары белән горурланып, киләчәктә дә бу эшне дәвам итүләрен теләп калдылар.
